
               Bosna i Hercegovina 
Federacija Bosne i Hercegovine 

Bosnia and Herzegovina 
Federation of Bosnia and Herzegovina 

KANTON SARAJEVO 
Vlada 

CANTON SARAJEVO 
Government 

 
Broj: 02-05-32000-13.3/11                                                                                                             
Sarajevo, 22.12.2011. godine 
 
 

Na osnovu čl. 22. i 24. stav 4. Zakona o Vladi Kantona Sarajevo (”Službene 
novine Kantona Sarajevo”, broj: 24/03 - Prečišćeni tekst), člana 3. Odluke o osnivanju 
skupština kantonalnih javnih preduzeća čiji je osnivač Kanton Sarajevo "Službene 
novine Kantona Sarajevo", br: 25/09 i 22/11) i Odluke o usklađivanju statusa  Javnog 
preduzeća „Televizija Kantona Sarajevo“ sa Zakonom o javnim preduzećima u 
Federaciji Bosne i Hercegovine ("Službene novine Kantona Sarajevo", br. 33/05, 30/08, 
25/09 i 22/11), Vlada Kantona Sarajevo, na 47. sjednici održanoj 22.12.2011. godine, 
donijela je sljedeći 

 

Z A K L J U Č A K 
 
 

1. Utvrđuje se Prijedlog odluke o imenovanju predsjednika i članova Skupštine 
Javnog preduzeća „Televizija Kantona Sarajevo“ d.o.o. Sarajevo. 

 
2. Predlaže se Skupštini Kantona Sarajevo da, u skladu sa Poslovnikom Skupštine 

Kantona Sarajevo, donese odluku iz tačke 1. ovog Zaključka. 
 
 
 
                                                                                                     P R E M I J E R 
 
                                                                                                        Fikret Musić 
 
 
Dostaviti: 
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo   
4. Ministarstvo pravde i uprave 
5. JP "Televizija Kantona Sarajevo" (putem Ministarstva pravde i uprave) 
6. Evidencija 
7. A r h i v a 
 

 

web: http://vlada.ks.gov.ba 
e-mail: premijer@ks.gov.ba;  

Tel: + 387 (0) 33 562-068, 562-070 
Fax: + 387 (0) 33 562-211 

Sarajevo, Reisa Džemaludina Čauševića 1 
 



 
Na osnovu člana 18. tačka b) Ustava Kantona Sarajevo ("Službene novine Kantona 

Sarajevo", broj 1/96, 2/96 – Ispravka, 3/96 – Ispravka, 16/97, 14/00, 4/01 i 28/04), Odluke o 
osnivanju skupština kantonalnih javnih preduzeća čiji je osnivač Kanton Sarajevo  ("Službene 
novine Kantona Sarajevo", br: 25/09 i 22/11) i Odluke o usklađivanju statusa  Javnog 
preduzeća „Televizija Kantona Sarajevo“ sa Zakonom o javnim preduzećima u Federaciji 
Bosne i Hercegovine ("Službene novine Kantona Sarajevo", broj 33/05, 30/08, 25/09 i 22/11) 
na prijedlog Ministarstva pravde i uprave, uz saglasnost Vlade Kantona Sarajevo, Skupština 
Kantona Sarajevo na _____sjednici održanoj _____________ 2011. godine,  donosi 

 
                                                                                                         P R I J E D L O G 

 
 
 

O D L U K U 
o potvrđivanju imenovanja predsjednika i članova Skupštine Javnog 

preduzeća „Televizija Kantona Sarajevo“ d.o.o. Sarajevo 
 
 
I 

 
Ovom odlukom potvrđuje se imenovanje predsjednika i članova Skupštine Javnog 

preduzeća „Televizija Kantona Sarajevo“ d.o.o. Sarajevo (u daljnjem tekstu: Skupština 
preduzeća) i to: 

 
1. Faruk Borić – predsjednik Skupštine, 
2. Mehmed Selmanović – član Skupštine, 
3. Mirza Zornić – član Skupštine, 
4. Milan Sokolović – član Skupštine, 
5. Murisa Zuko – član Skupštine. 
 

II 
 

Skupština preduzeća iz tačke 1. ove odluke imenuje se na period od dvije (2) godine. 
 

III 
 

Ova odluka stupa na snagu danom donošenja i objavit će se u "Službenim novinama 
Kantona Sarajevo". 

 
 
 

 
                                                                                                   PREDSJEDAVAJUĆA 

SKUPŠTINE KANTONA SARAJEVO 
 

                              
                                                                                            Prof. dr. Mirjana Malić 

 
 



 
 
 

O B R A Z L O Ž E N J E 
 
 

I – PRAVNI OSNOV 
 
Pravni osnov za donošenje ovih Odluka sadržan je u članu 18. Ustava Kantona Sarajevo 
("Službene novine Kantona Sarajevo", br. 1/96, 2/96, 3/96, 16/97, 14/00, 4/01 i 28/04), čl. 
4. stav 2, 12. i 13.  Zakona o ministarskim, vladinim i drugim imenovanjima Federacije 
Bosne i Hercegovine ("Službene novine Federacije Bosne i Hercegovine", br. 12/03 i 
34/03), čl. 2, 3,  7. i 10. Odluke o osnivanju skupština javnih preduzeća čiji je osnivač 
Kanton Sarajevo („Službene novine Kantona Sarajevo“, broj 25/09, 22/11) i  člana 163. 
Poslovnika o radu Skupštine Kantona Sarajevo („Službene novine Kantona Sarajevo“ 
broj 25/10 – Novi prečišćeni tekst). 
  
 
II – RAZLOZI ZA DONOŠENJE 
 

Skupština Kantona Sarajevo donijela je Odluku o imenovanju vršilaca dužnosti 
predsjednika i članova Skupštine Javnog preduzeća „Televizija Kantona Sarajevo“ 
d.o.o Sarajevo broj: 01-05-26754-2/11 od 06.10.2011. godine kojom su imenovani: 

 1. Faruk Borić, vršilac dužnosti predsjednika Skupštine, 

 2. Lamija Terzimehić, vršilac dužnosti člana Skupštine, 

 3. Plamenko Čustović, vršilac dužnosti člana Skupštine, 

 4. Mehmed Selmanović, vršilac dužnosti člana Skupštine, 

 5. Mirza Zornić, vršilac dužnosti člana Skupštine. 

Ova odluka je objavljena u „Službenim novinama Kantona Sarajevo“, broj 26/11. 

Članom 4. Stav 2. Zakona o ministarskim,vladinim i drugim imenovanjima Federacije 
Bosne i Hercegovine utvrđeno je da su ova imenovanja vremenski ograničena na najviše 
dva mjeseca i da se ne mogu ponoviti, kao i da im ukupna naknada ne smije preći više 
od 5.000 KM. Kako je ova odluka stupila na snagu danom donošenja, odnosno 
06.10.2011. godine, istekao je mandat imenovanim. Vlada Kantona Sarajevo je, dana 
22.11.2011. godine, donijela Rješenje o imenovanju Komisije za izbor kandidata na 
pozicije predsjednika i članova Skupštine Javnog preduzeća „Televizija Kantona 
Sarajevo“ d.o.o, broj:02-05-29733-15/11. Zadatak Komisije je bio da, u skladu sa 
zakonom, provede proceduru izbora, sastavi Listu sa užim izborom najboljih kandidata 
koji ispunjavaju kriteriji za imenovanje propisane Odlukom o standardima i kriterijima 
za imenovanje na pozicije predsjednika i članova Skupštine Javnog preduzeća 
„Televizija Kantona Sarajevo“ d.o.o Sarajevo („Službene novine Kantona Sarajevo“, 
br: 30/09 i 27/11). Nakon okončanog roka za podnošenje prijava na ponovni Javni oglas 
za imenovanja kandidata za pozicije predsjednika i članova Skupštine J.P „Televizija 
Kantona Sarajevo“ d.o.o, objavljenog u dnevnom listu „Dnevni avaz“ 29.10.2011. godine 
i dopuna od 08.11.2011. godine i u „Službenim novinama FBiH“, broj 75/11 od 
09.11.2011. godine, Komisija je provela i okončala proceduru na način da je sastavila 
Rang-listu kandidata i predložila ministrici da istu razmotri i uputi na dalje 



razmatranje Vladi Kantona i Skupštini Kantona Sarajevo. Na osnovu navedenog, 
predlažemo da Vlada potvrdi, a Skupština donese predložene odluke.  

 

Prilozi  
 

Zakon o ministarskim, vladinim i drugim imenovanjima Federacije Bosne i Hercegovine 
("Službene novine Federacije Bosne i Hercegovine", br. 12/03 i 34/03) 

Član 4. stav 2. 
2.Nominacije/imenovanja za kraće razdoblje: ovo su nominacije ili  imenovanja na najviše dva (2) 
mjeseca koja se ne mogu ponoviti i za koja ukupna naknada za cijelo razdoblje ne iznosi više od pet 
5.000,00 KM. 
 

Član 12. 
Konačna imenovanja nakon razgovora 

 
1. Nakon razgovora i na temelju u cijelosti dokumentiranih odluka svakog člana povjerenstva, 
povjerenstvo za izbor će putem pismene preporuke predložiti rang-listu s najboljim kandidatima 
odgovornom javnom službeniku na dalje razmatranje. Pismena preporuka sadrži sve odlučne 
informacije koje izborno povjerenstvo ima o kandidatima i njegove preporuke. 
2. Smatra se da je kandidat koji je prvi na rang-listi kojega je preporučila većina članova 
povjerenstva za izbor najuspješnije prošao otvorenu konkurenciju. 
3. Nakon što je povjerenstvo za izbor dostavi predlog rang-liste kandidata odgovornom javnom 
službeniku on će, osim ako ima opravdane razloge (s dokazima koji to potvrđuju) vjerovati kako 
principi i postupci utvrđeni ovim zakonom nisu ispoštovani ili da bi imenovanje bilo kojega kandidata 
s predložene liste s užim izborom dovelo do sukoba interesa, osigurati da se izvrši konačno 
imenovanje kandidata koji je prvi na rang-listi sukladno postojećim zakonima, pravilima i propisima. 
Ukoliko se ne može izvršiti konačno imenovanje kandidata koji je prvi na listi zbog bilo kojih razloga 
navedenih u ovom stavku, kandidati koji su rangirani kao sljedeći na listi s užim izborom bit će 
razmatrani za imenovanje. 

 
Član 13. 

Objava imenovanja 
 
Odgovorni javni službenik brine da se sva konačna imenovanja odmah objave u ''Službenim novinama 
Federacije BiH'' . 
 

Odluka o osnivanju skupština javnih preduzeća čiji je osnivač Kanton Sarajevo („Službene 
novine Kantona Sarajevo“, broj 25/09, 22/11) 

Član 2. 
(Skupštine KJP) 

(1)Svako KJP iz prethodnog člana ima skupštinu, koja se sastoji od predsjednika i četiri člana (u 
daljem tekstu: Skupština KJP). 
(2)Mandat članova Skupštine KJP je dvije godine. 
(3)Predsjednik i članovi Skupštine KJP imaju pravo na naknadu za svoj rad, koja se utvrđuje 
posebnom odlukom Vlade Kantona Sarajevo. 
 

Član 3. 
(Imenovanje predsjednika i članova Skupštine KJP) 

(1)Imenovanje predsjednika i članova Skupštine KJP vrši se na način da iste, na prijedlog resornog 
ministarstva, uz saglasnost Vlade Kantona Sarajevo, potvrđuje Skupština Kantona Sarajevo. 



 
 
 
 

Član 7. 
(Razrješenje predsjednika i članova Skupština KJP) 

Razrješenje predsjednika i članova Skupština KJP vrši se na način propisan u članu 3. ove Odluke , 
a proceduru razrješenja mogu pokrenuti resorni ministar, Vlada Kantona Sarajevo i Skupština 
Kantona Sarajevo. 

 
 
 

Član 10. 
(Imenovanje vršilaca dužnosti predsjednika i članova skupština KJP) 

Do konačnog imenovanja skupština KJP, Skupština Kantona Sarajevo imenuje vršioce dužnosti 
predsjednika i članova skupština KJP, na način da iste, na prijedlog resornog ministarstva, uz 
saglasnost Vlade Kantona Sarajevo, potvrđuje Skupština Kantona Sarajevo. 
 
Poslovnik o radu Skupštine Kantona Sarajevo („Službene novine Kantona Sarajevo“ broj 
25/10 – Novi prečišćeni tekst). 
 

Član 163.  
Donošenje odluka, deklaracija, rezolucija i preporuka vrši se po odredbama ovog poslovnika koje se 
odnose na postupak za donošenje zakona, s tim što se u postupku za donošenje ovih akata ne 
izrađuje nacrt akta, ukoliko Skupština drugačije ne odluči.  
Izuzetno, prijedlozi ovih akata mogu se podnositi i na samoj sjednici, ukoliko za to postoji 
neodložna potreba.  
 
 

 
Procedura izbora kandidata 

 
 
 
 
 
 
 
 
 
 
 
 
 
 
 
 
 
 
 
 


